
Միասին հանուն սոցիալական համայնքների - 

Ամուր տեղական գործընկերություն և կարող ՔՀԿ-ներ 
ի նպաստ Հայաստանում ներառական սոցիալական 

պաշտպանության և հաշվետու համայնքների 

Ծրագրի նախադրյալները 
 

2018 թվականին Հայաստանի յուրաքանչյուր չորրորդ քաղաքացին 

համարվում էր աղքատ։ Այդուհանդերձ, գոյություն ունեցող 

սոցիալական ծառայություններն ու սոցիալական աջակցության 

ձևերը (հիմնականում՝ դրամական) ոչ միշտ էին մատուցվում 

պատշաճ կերպով կամ հաջողում թիրախավորել առավել խոցելի և 

աղքատ ընտանիքների իրական կարիքները։ Վերջինս, հատկապես 

ակնհայտ դարձավ վերջին տարվա ընթացքում Հայաստանում 

տեղի ունեցած երկու խոշոր ճգնաժամերի ընթացքում (COVID-19, 

Արցախյան պատերազմ)։ Այս ճգնաժամերը ցույց տվեցին, 

տեղական սոցիալական ծրագրերի ցածր դիմակայունությունն ու 

կարողությունը արձագանքելու աղքատ և խոցելի բնակչության 

կարիքներին արտակարգ իրավիճակների պայմաններում։  

Սոցիալական դեպքի վարման մեթոդաբանությունը, որը ՀՀ-ում 

ներդրվել է դեռևս 2017 թվականին, աղքատության 

հաղթահարման իր համալիր մոտեցմամբ, կարող է վերը նշված 

սահմանափակումները մեղմող և անհատների ու համայնքների 

զարգացմանը նպաստող կարևոր գործիք լինել՝ ապահովելով սերտ 

համագործակցություն տեղական բոլոր դերակատարների միջև, և 

ամենաաղքատներին կապելով գործող ծառայություններին և 

ծրագրերին: Բացի այդ, ՀՀ կառավարությունը տարեց տարի ավելի 

է կարևորում սոցիալական աշխատանքի դերը աղքատության 

հաղթահարման գործում, ինչը արտացոլված է նաև ՀՀ 

կառավարության 2017-22 թթ. հնգամյա ծրագրում:  

Այսպիսով, սոցիալական ծառայությունների մատչելիության 

բարձրացումը, ինտեգրված սոցիալական ծառայությունների 

համակարգի ներդրումը, ինչպես նաև սոցիալական 

ծառայությունների մատուցման պատվիրակումը ՔՀԿ-ներին 

համարվում են աղքատության հաղթահարման կարևոր միջոցներ:  

 

Ծրագրի նպատակները 

Ծրագիրը նպատակ ունի պայքարել աղքատության և 

անհավասարության դեմ և նպաստել սոցիալական 

փոփոխություններին և ներառական ու կայուն զարգացմանը 

Հայաստանում։ Այս նպատակին հասնելու համար փորձ է արվելու 

1) ակտիվացնել միջոլորտային և միջագերատեսչական 

համագործակցությունը պետական և ոչ պետական կառույցների 

միջև՝ տեղական մակարդակում, 2) ամրապնդել ՔՀԿ դերն ու 

մասնակցությունը տեղական սոցիալական քաղաքականության 

գործընթացներում, ինչպես նաև նպաստել որակյալ և 

նպատակային սոցիալական ծառայությունների մատուցմանը, 3) 

նպաստել սոցիալական ծառայությունների պետական 

ֆինանսավորման թափանցիկ մեխանիզմների ներդրմանը։ Այս 

ամենի արդյունքում, մենք նպատակ ունենք մշակել և ներդնել 

կարիքահեն և կայուն տեղական սոցիալական ծրագրեր, ինչպես 

նաև ՔՀԿ-ների կողմից մատուցվող սոցիալական 

ծառայություններ՝ ի շահ Հայաստանի մարզերի աղքատ և 

անապահով ընտանիքների։ 

Ծրագրային միջոցառումներ 

→ Ձևավորել տեղական միջգերատեսչական ցանցեր և մշակել 

կարիքահեն տեղական սոցիալական ծրագրեր Հայաստանի 

10 համայնքներում, 

→ Մշակել և նպաստել սոցիալական ծառայությունների  

մատուցման որակի չափորոշիչների և ծառայությունների 

սոցիալական պատվիրակման մեխանիզմների ներդրմանը, 

→ Տրամադրել նվազագույնը 10 փոքր դրամաշնորհ (ըստ 

ծառայությունների սոցիալական պատվիրակման 

մեխանիզմի) տեղական սոցիալական ծրագրերից բխող 

ուղղակի սոցիալական ծառայությունների տրամադրման 

համար, 

→ Ամրապնդել տեղական ՔՀԿ-ների և ակտիվ քաղաքացիների 

աղքատության հիմնախնդիրների վերաբերյալ քաղաքական 

երկխոսություն ծավալելու և շահերի պաշտպանության, 

ինչպես նաև տեղական ծրագրերի և համագործակցության 

ցանցերի նկատմամբ մոնիտորինգի իրականացման 

կարողությունները։ 

 

Ծրագրի թիրախ խմբերը և շահառուները 

→ Նվազագույնը 80 տեղական ՔՀԿ և 100 ակտիվ քաղաքացի, 

→ Տեղական ինքնակառավարման մարմինների շուրջ 120 

ներկայացուցիչ՝ տարբեր բաժիններից, 

համայնքապետարաններից, տեղական սոցիալական ծառայության 

գործակալություններից, սոցիալական ոլորտի այլ տեղական 

մարմիններից (ինչպիսիք են դպրոցները, բժշկական 

ծառայությունները, ոստիկանությունը) և չորսը տարածքային 

կառավարման մարմինների 40 ներկայացուցիչ,  

→ 10 համայնքի բնակիչները, հատկապես 15-20.000 տնային 

տնտեսությունները, որոնք գրանցված են Ընտանեկան նպաստի 

ծրագրում (ԸՆԾ) և մինչև 200 աղքատ և անապահով ընտանիք, 

որոնք ընդգրկված չեն ԸՆԾ-ում: 

 
Ծրագրի մանրամասները 

Ծրագրի տևողությունը. փետրվար 2021 – հունվար 2024 

Ծրագիրն իրականացվում է Հիլֆսվերկ Ինթերնեյշնլի (HWI) 

կողմից (www.hilfswerk.at/international/en) Հայաստանի 

սոցիալական աշխատողների ասոցիացիայի (AASW), 

«Գործընկերություն և ուսուցում» կրթություն և 

համագործակցություն հանուն քաղաքացիական հասարակության 

ՀԿ-ի (P&T) և «Ընտանիք և համայնք» բարեգործական ՀԿ-ի 

(F&C) հետ համագործակցությամբ։  

Վայրը. Շիրակ, Տավուշ, Արմավիր, Սյունիք 

 
Հետադարձ կապ 
Նիկոլ Մարիա Բաուեր, HWI գլխամասային գրասենյակ 
Տարածաշրջանային կառավարիչ Բոսնիա և Հերցոգովինայում և 
Հարավային Կովկասում 
Հեռ. +43 676 87 87 68 011 

Էլհասցե․ nicole.bauer@hilfswerk-international.at 

  
Միրա Անտոնյան, Հայաստանի սոցիալական աշխատողների ասոցիացիա 

Ղեկավար և ծրագրի տեղական համակարգող 

Հեռ.: (+374) 93 3277921 

Էլհասցե mira.antonyan@aasw.org   

